
5 классла бучlантас кабихьибси даргала литературала дарсла  

план-конспект 

Дарсла тема: Буралаби. 

Дарсла мурад: 1. Буралабачила тlинтlси баянти. 

                        2.Халкьла мухlлила пагьмула произведениебачи диги  

                           адикьни.                        

                        3. Буралаби, чула темаби хlясибли дурх1нази делчlахъни. 

 

 

 

 

 

 

 

 

 

 

 

 

 

 

 

 

 

 



Дарсла башри 

l. Класс дарслиси хlядурбарни. 

ll. Хъулибси дарс кагахъни (Хьарбаъни фронтальный). 

Учитель: Гьалабла дарсличиб, дурхlни, нуша халкьла хабуртачил 

тянишдиубра. Гьари бурая, мурт ва секьяйда акlубти халкьла ва се тяхlярли 

илди нушачи даибти? 

Ученик: Жяв замана акlубти сари халкьла хабурти. Илди акlубти сари 

адамтала аслу акlниличил барх. 

Ученик: Машгьурти хабуртани цаладирхъути сари илди. Цацадехl 

адамтас духъянти сихlрула хабурти, цархlилтас диштlати масхарала хабурти , 

хlябэстасра жура-журала легендаби дурес дигахъу. 

Ученик: Ца белгиси автор агарти ва сари халкьлайчи шуркавхъунти 

илди хабурти даибти сари нушачи ца наслула адамтани цархlил наслула 

адамтази дурули. 

Учитель: Сен къянала хабурти бикlути халкьла хабуртас? 

Ученик: Сихlрула хабурти имцlаливан къянала хабуртази  халдирути 

сари, сенахlенну урчи лебси ахlен хlули кьяпlбарайчи дунъя хlяйна 

алавбируси. 

Ученик: Яра, учитель, ниъла шарализи куртбяхlили, бухънаби жагьилти 

бетарни. 

Ученик: Хlунтlена явлухъ гьакlбарили, дунъяла къакъличирти хlунтlена 

кьули цаладиркни. Илди гlямрулизир хlердирути анцlбукьлуми сари, къунби 

сари. 

Учитель: Бархьси саби, дурхlни. Гьанна бурая, чум журала дирара 

халкьла хабурти? 

Ученик: Халкьла хабурти дирар: 1. сихlрула; 2. мицlирагла; 

3.бекlахъудила даражаличила. 

Учитель: Сихlрула хабуртазиб сегъунти бутlакьянчиби бирара? 

Ученик: Сихlрула хабуртала бутlакьянчиби бирара адамти, жаниварти, 

арцанти, тlабигlят , вагьг, сихlрукьяби ва цархlилти. 

Учитель: Халкьа сегъунти пикруми, хьулани лера сихlрула хабутазир? 



Ученик: Адамти жяв замана хьулбикlутири гьаваличи урцес, лямцlван 

хъярхъли гьуни ихъес, урхьула лутlикад башес… 

Учитель: Мицlирагличила хабурти акlни селичил бархбаси? 

Ученик: Мицlирагличила хабуртазир къаршидиркур бекlахъудиличил ва 

бузериличил дархдасунти анцlбукьуни. 

Ученик: Гъай мицlирагличила диалра, илдазир нушани аргъес гlягlнити 

адамти саби: гурдаван гlямултар, бецlван заралбихуси, эмхlеван абдалси ва 

цархlилти. 

Учитель: Мурт акlубти бекlахъудила хабурти вахалкьла сегъунти 

пикруми духlнадуцили илди хабуртази? 

Ученик: Кьанни акlубти сари бекlахъудила хабурти. 

Ученик: Илди журала хабуртазир цlахдарили, дукелцlи душили дирар 

адамла вайти хасиятуни: къяна бурни, ахмахдеш, варсъадеш, симсирдеш, 

хъулкидеш, къапти ва уряхlти баркьудлуми. 

Ученик: Урхlла къиян буканти балтlа илди журала хабуртазир. 

Учитель: Гьари, дурхlни, гьандикахъеная сегъунти дирара халкьла 

хабуртала лишанти. 

Ученик: Биубли саби, буили саби или бехlбирхьули бирар, учитель, яра, 

лебли саби, лебли саби или. 

Ученик: Хабар таманбирар «гьаннара итаб хlербирули теб, бикlар, 

букули, бужули.Нура илдачив калунра» или. 

Ученик: Хlябал гьуни дирар, хlябал узи бирар, хlябал рузи бирар, хlябал 

гlякьлу дирар, хlябал гьунар дирар. 

Ученик: Вархьси, хlялалси, уруххlекlуси мурталра чедииркули вирар 

халкьла хабуртазив. 

 lll. Сагаси дарс бурни (метод-ихтилат тяхlяр) 

Учительла гьалагъай: 

Халкьла мухlлила пагьмулизи кадурхар буралабира. Бурала – къантlси, 

чебетаахъили бурибси насихlят саби. Ил халкьла гъай жагадарес бузахъу. 

Буралабазир лер халкьла пикруми, хьулани, илала история, гlякьлу(бяхl 37, 

«Даргала литература» 5кл). 

(Гьала-гьала учительли бурабачила буру). 



Учитель: Дурхlни, гьари гьанна нушани дучlехlе адамличила, 

Ватlайчила, бузериличила, гъабазадешличила, сахаватдешличила, 

белчlудиличила буралаби (бяхl 35-36). 

Учитель: Гьари, дурхlни, нушала шила адамтани чула гъайлизир 

пайдаладирути сегъунти буралаби лерти? 

Ученик: Бууси кьял хlяйна изу. 

Ученик: Итанигlиб ахlи жита хlебуар. 

Ученик: Кусбарибси хяли гlяра хlебирхъу. 

Ученик: Калтlуси мерличи ахlи хlебирхъу. 

 lV. Дарс кагахъни: Суалти – жавабти. 

Учитель: Буралаби или селис бикlара? Илди мурт акlубти? 

Ученик: Къантlси, чебетаахъили халкьли буруси насихlятлис бурала 

бикlар. 

Ученик: Буралаби жяв замана акlубти сари, халкь саби-алавси табигlят 

багьес ва иличила пикруми дурес бируси, халкьла мез гьаладяхl ардякьунси 

замана. 

Ученик: Буралаби ишхlелира алкlули дирар. 

Учитель: Халкьла сегъунти пикруми духlнадуцили буралабазир? 

Ученик: Буралабазир далтlули дирар азгъиндеш, ламус-хlяяагардеш, 

гапдиру хlянчи, гlяхlси хlянчизар. 

Учитель: Мисалтачил нушала жаваб чебирцlахъехlе, дурхlни. 

Ученик: «Бегlунси бирар иршуси», «Гъабза убкlар, хабар каван». 

Ученик: «Учlес кьацl бизиси бирар». 

Ученик: «Урхlла кьацl бизиси бирар». 

Учитель: Диур, дурхlни, хlушани буралабачила гlяхlил балулрая. 

V. Хъули хlянчи. Даргала литературала тетрадунази нушала шантани 

пайдаладирути буралаби  делкlес. 



 


